
  
  

मुख्यमंत्री नीतीश कुमार ने विभिन्न शहरों में विकास कार्यों के लिये 55 योजनाओं का किया
शिलान्यास 

चर्चा में क्यों?
23 सितंबर, 2023 को बिहार के मुख्यमंत्री नीतीश कुमार ने पटना में स्मार्ट सिटी बिल्डिंग के इंटीग्रेटेड कमांड एंड कंट्रोल सेंटर से रिमोट के माध्यम
से राज्य के विभिन्न शहरों में 55 योजनाओं का शिलान्यास किया।

प्रमुख बिंदु
इसके तहत विभिन्न ज़िलों में बारिश के पानी की निकासी के लिये स्टॉर्म वाटर ड्रेनेज योजनाओं, शवदाह गृह सह मोक्षधाम व पेयजल आपूर्ति से जुड़ी
55 योजनाएँ हैं। इन योजनाओं पर 2355.96 करोड़ रुपए खर्च होंगे।
मुख्यमंत्री द्वारा पटना में शुरू की गई इन योजनाओं में 586.44 करोड़ की लागत से दरभंगा, आरा, मधेपुरा, समस्तीपुर, दानापुर की स्टॉर्म वाटर
ड्रेनेज व पेयजल की 6 योजनाएँ भी शामिल हैं।
इसके अलावा 1283 करोड़ की लागत से पटना शहर में स्टॉर्म वाटर ड्रेनेज की 10 योजनाओं पर भी काम प्रारंभ किया गया।
मुख्यमंत्री ने सात निश्चय-2 के तहत 36 ज़िलों के 38 नगर निकायों में शवदाह गृह सह मोक्षधाम की 38 योजनाओं का भी शिलान्यास किया।
इन 38 नगर निकायों में सीतामढ़ी, पूर्णिया, किशनगंज, मनिहारी, बांका खगड़िया, मधेपुरा अररिया, सुपौल, दरभंगा, भभुआ, अरवल, रिविलगंज
जहानाबाद, कटिहार, सासाराम सहरसा, सीवान, शेखपुरा, बक्सर, लखीसराय, मुजफ्फरपुर, बीहट, बिहार शरीफ, भागलपुर, मोतिहारी सुल्तानगंज,
गोपालगंज, गया, मुंगेर शिवहरआरा, औरंगाबाद, बेतिया, हाजीपुर, जमुई, समस्तीपुर और नवादा शामिल है।

